Shugabar Majalisar Wakilai ta Jihar Missouri Ta Kalubalanci
Matan Nijeriya Game Da Siyasa

Sakatariyar Gwamnati a Missouri, Robin Carnahan

ce ke yin jawabi, a Birnin Abuja, a wani taron Karawa
juna sani, game da muhimmancin mata a harkokin siyasa.
Idika U. Onyukwu ne ya dauko hoton.

Dangane da irin yadda maza suka mamaye harkokin siyasa, a Nijeriya, Sakatariyar Gwamnati, a
Missouri, Robin Carnahan, ta gane cewa, al’adu da abin hannu, da sanyin zuciya da kuma kula
da yara, na daga cikin abubuwar dake tarnake mata, wajen shiga harkokin takarar siyasa.
“Wadannan abubuwa hudu ne, suka yi kane-kane, a Nijeriya, amma kuma suna faruwa a
ko’ina.,” a cewar Carnahan. Sakatariyar Gwamnatin, ta Missouri, tana jawabi ne, a wajen wani
taron Kara wa juna sani, wanda mata, daga kowane yanki, fiye da 200, suka halarta, a ranar 13
ga watan Maris, a Cibiyar Bunkasa Harkokin Mata ta Kasa, dake Birnin Abuja. Taron, wanda
Ofishin Jakadancin Kasar Amirka, tare da hadin gwiwar Cibiyar ta Bunkasa Harkokin Mata ta
Kasa, suka shirye, wani bangare ne, na bikin Tunawa da Zagayowar Ranar Tahirin Mata, a
Nijeriya.

Carnahan ta ce, matan Nijeriya, da takwarorinsu dake Kasar Amirka, na fama da matsala daya,
idan aka bi Kididdigar da Majalisar Dinkin Duniya, ta yi, game da kasancewar mata, a majalisun
dokokin Kasashe. Daga cikin irin wadannan Kasashen 190, Nijeriya ce ta 125, yayinda Kasar
Amirka, ta kasance ta 78. Amma, abin mamaki, in ji Carnahan, Kasar Rwanda ce ta daya, a
cikin jerin Kasashen da suke da yawan mata, a majalisun dokoki.

Wani bangare ne, na masu halartar taron, ke sauraren
Sakatariyar Gwamnati, ta Missouri, Robin Carnahan, a
Cibiyar ta Mata, dake Birnin Abuja, ranar 13 ga watan na
Maris. Idika Onyukwu ne ya dauko hoton.

A matsayinta ta Sakatariyar Gwamnati, daga Missouri, Carnahan ta yi suna, game da samun
nasarar harkokin siyasa, wadda tamkar gado ta yi. Cibiyar Aspen ta karrama Carnahan, a 1985,
da cewa, “tauraruwa ce”, a harkokin siyasar Kasar Amirka. A 2009 kuma, dokar da Carnahan ta
gabatar, game da Rage Jan Kafar Gudanar da Ayyuka, dokar da dukan jam’iyyu suka amince da

ita, ta samu nasarar rage feleKen da ake yi, wajen gudanar da harkokin gwamnati, da kusan rabi,
kazalika da rage yawan kudaden da ake kashewa, matuKa, wajen gudanar da harkokin
gwamnatin Jihar Missouri.

Dangane kuma da irin yadda matan Nijeriya za su iya yin zarra game da harkokin siyasa, nan
gaba, Carnahan ta jera al’amurra hudu, watau, ta hanyar rokon matan da su rika shiga takara, ta
hannun iyayen gijinsu, da cin gajiyar kafofi da fasahar harkokin watsa labaru, da kuma mayar
da hankali da taimaka wa Kananan mata, a manyan makarantu, wajen Kara nuna sha’awar shiga
takarar muKamai, a kowane fanni.

Sauran wadanda suka tofa albarkacin bakinsu, a taron, sun hada da Babbar Editar Mujallar
Woman Today Magazine, Ene Ede, da Babbar Mai Shari’a, Yemi, Osundinakin, da kuma
Babbar Jami’ar Harkokin Shirye-shiryen Kafofin Watsa Labarai na Syntel-Aza, Debra
Ogazuma.

Babban zaman da taron ya yi, shine na fassara zaman wannan ranar, a cikin harshen Turancin
Bura-bura, watau Pidgin English, da Shugabar Kungiyar Muryoyin Marasa Galihu, wata
Kungiya mai zaman kanta, Lauya Ego-Queen, ta yi. Wannan fassarar, a cikin harshen Turancin
na bura-bura, watau prdgin, ya sa dimbin matan da suka halarci taron, daga yankunan karkara,
wadanda ilminsu bai kai na gane dukan abubuwan da ake bayyanawa ba, sun san hanyoyin da
za su taimaka, wajen harkokin siyasa, a Nijeriya.



